
	1. Lehiatzea (nik irabazi, zuk galdu).
Jarrera honetan honek du garrantzia: nik nahi dudan hori lortzea da, nire helburuak betetzea eta nahi dudan emaitza jasotzea. Ez du axola horretarako norbait zapaltzeak eta haren gainetik pasatzeak; harremanek ez dute baliorik.

	2. Amore ematea (nik galdu, zuk irabazi).
Gatazka-egoeran ez diegu gure helburuei eusten, eta hainbatetan ez ditugu azaldu ere egiten, beste aldekoari aurre ez egiteagatik.

	3. Ihes egitea (nik galdu, zuk galdu).
Beldurra dela medio, gauzak berez konponduko direlakoan, ez diogu gatazkari aurre egiten, eta ezikusiarena eta ez entzunarena egiten dugu. Baina gatazkak berezko dinamika du eta, behin bere ibilbidea hasita, ez da berez geldituko.

	4. Lankidetza (nik irabazi, zuk irabazi).
Gure helburuak lortzea oso garrantzitsua da, baita harreman onak mantentzea ere.

	5. Negoziazioa (nik irabazi, zuk irabazi).
Erabateko lankidetzan aritzea oso zaila da. Bi aldeak ezin dira % 100ean irabazle izan, eta biak ala biak, oinarrian, irabazle izatea proposatzen da, bi alderdiek zerbait galtzen duten arren.

